
ᓈᓴᐅᑎᓕᒃ 15 
 

ᐱᖁᔭᖅ ᐋᖅᑭᒋᐊᖅᓯᔾᔪᑕᐅᔪᖅ ᒪᓕᒐᓕᐅᕐᕕᖕᒧᑦ ᓯᕗᓕᖅᑏᓪᓗ 
ᑲᑎᒪᔨᖏᑦᑕ ᐱᖁᔭᖓᓐᓂᒃ 

(ᐊᖏᕈᑕᐅᔪᖅ ᒪᐃ 16, 2002) 
 

ᑲᒥᓴᓇᒋᔭᐅᔪᖅ ᓄᓇᕗᒻᒧᑦ, ᒪᓕᒐᓕᐅᕐᕕᖕᒧᑦ ᐊᖏᖅᑕᐅᓪᓗᓂ ᐊᖏᖃᓯᐅᑎᓪᓗᓂᓗ, ᐅᑯᓂᖓ 
ᐊᑖᓂ ᑎᑎᕋᖅᓯᒪᔪᓂᒃ ᐊᑐᓕᖅᑎᑦᑎᕗᖅ: 
 
1. ᒪᓕᒐᓕᐅᕐᕕᖕᒧᑦ ᓯᕗᓕᖅᑏᓪᓗ ᑲᑎᒪᔨᖏᑦᑕ ᐱᖁᔭᖓᑦ ᐋᖅᑭᒋᐊᖅᑕᐅᕗᖅ 
ᐅᑯᓄᖓ ᐱᖁᔭᓄᑦ. 
 
2. ᐅᑯᐊ ᐊᑖᓂ ᑎᑎᕋᖅᓯᒪᔪᑦ ᑕᐃᒎᓯᖅᑕᑦ ᐊᒻᒪᓗ ᐊᒡᒍᖅᓯᒪᓂᖏᑦ ᐃᓚᓕᐅᑎᔪᒃᓴᑦ 
ᐃᓚᖓ 70 ᑭᖑᓂᑦᑎᐊᖓᓄᑦ: 
 

ᑭᖑᕐᖓᒍᑦ ᐋᖅᑭᒋᐊᖅᑕᐅᓯᒪᔪᑦ 
 

70.1 ᒫᔾᔨ 6, 2002-ᒥ ᐱᒋᐊᕐᓗᒍ, ᐊᒻᒪᓗ ᒫᔾᔨ 31, 2002-ᒧᑦ ᐃᓱᖃᕐᓗᒍ, ᐃᓚᖓ C 
ᐃᒪᓐᓇᖔᖅ ᐅᖃᖅᓯᒪᓕᕐᓂᐊᖅᑐᖅ: 
 

ᐃᓚᖓ C 
 

ᑲᑎᒪᔾᔪᓯᐊᑦ ᐊᒻᒪᓗ ᐃᓅᔾᔪᑎᓄᑦ ᑮᓇᐅᔾᔭᒃᓵᑦ 
 
ᑲᑎᒪᔾᔪᓯᐊᖅᑖᖑᔪᒃᓴᑦ ᒪᓕᒐᓕᐅᖅᑎᓄᑦ  
1. (1) ᒪᓕᒐᓕᐅᖅᑏᑦ ᐊᑐᓂ, ᓯᕗᓕᖅᑎᐅᑉ, ᒥᓂᔅᑕᐅᑉ ᐅᖃᖅᑎᐅᓪᓘᓐᓃᑦ ᐊᓯᖏᑦ, 
ᑲᑎᒪᔾᔪᓯᐊᖅᑖᖃᑦᑕᕐᓂᐊᖅᑐᑦ $60,108.00-ᓂᒃ ᐊᒻᒪᓗ ᐊᑭᓕᖅᑕᐅᔪᒃᓴᐅᑕᐅᓪᓗᑎᒃ 
ᑮᓇᐅᔭᓕᕆᓐᓇᐅᑉ ᐊᕐᕌᒍᐊᑕ ᐃᓗᐊᓂ ᒪᓕᒡᓗᒋᑦ ᒪᓕᒋᐊᖃᖅᑎᑕᐅᔪᑦ 
ᒪᓕᒃᑕᐅᔭᕆᐊᖃᓕᖅᑎᑕᐅᓯᒪᔪᓪᓗ ᐱᖁᔭᕐᔪᐊᑉ ᐃᓗᐊᓂ ᓈᓴᐅᑎᓕᒃ 25-ᒥ. 
 
ᓯᕗᓕᖅᑎᐅᑉ, ᒥᓂᔅᑕᐅᑉ ᐅᖃᖅᑎᐅᓪᓗ ᑲᑎᒪᔾᔪᓯᐊᖅᑖᒃᓴᖏᑦ 
 (2) ᓯᕗᓕᖅᑎ, ᒥᓂᔅᑕ, ᐊᒻᒪᓗ ᐅᖃᖅᑎ ᑲᑎᒪᔾᔪᓯᐊᖅᑖᖃᑦᑕᕐᓂᐊᖅᑐᖅ $46,610.00-
ᓂᒃ ᐊᒻᒪᓗ ᐊᑭᓕᖅᑕᐅᔪᒃᓴᐅᑕᐅᓪᓗᑎᒃ ᑮᓇᐅᔭᓕᕆᓐᓇᐅᑉ ᐊᕐᕌᒍᐊᑕ ᐃᓗᐊᓂ ᒪᓕᒡᓗᒋᑦ 
ᒪᓕᒋᐊᖃᖅᑎᑕᐅᔪᑦ ᒪᓕᒃᑕᐅᔭᕆᐊᖃᓕᖅᑎᑕᐅᓯᒪᔪᓪᓗ ᐱᖁᔭᕐᔪᐊᑉ ᐃᓗᐊᓂ ᓈᓴᐅᑎᓕᒃ 25-ᒥ.  
 
ᑲᑎᒪᔾᔪᓯᐊᖅᑖᖑᒃᑲᓐᓂᖃᑦᑕᖅᑐᑦ 
2. ᑲᑎᒪᔾᔪᓯᐊᖅᑖᖅᑎᑕᐅᒃᑲᓐᓂᖃᑦᑕᕐᓂᐊᖅᐳᑦ ᒪᓕᒡᓗᒋᑦ ᐃᓚᖓ 26 ᐃᓗᐊᓃᑦᑐᑦ, ᐃᒪᓐᓇ 
ᐋᖅᑭᒃᓯᒪᓗᑎᒃ 

(ᐃ) ᓯᕗᓕᖅᑎᒧᑦ, ᑮᓇᐅᔭᓕᕆᓐᓇᐅᑉ ᐊᕐᕌᒍᖏᑦ 
ᐊᑐᓂ..................................................................................................$68,311.00 

(ᐱ) ᒥᓂᔅᑕᒧᑦ, ᑮᓇᐅᔭᓕᕆᓐᓇᐅᑉ ᐊᕐᕌᒍᖏᑦ 
ᐊᑐᓂ..................................................................................................$62,824.00 

(ᑎ) ᐅᖃᖅᑎᒧᑦ, ᑮᓇᐅᔭᓕᕆᓐᓇᐅᑉ ᐊᕐᕌᒍᖏᑦ 
ᐊᑐᓂ..................................................................................................$62,824.00 

(ᑭ) ᐅᖃᖅᑎᐅᑉ ᑐᖏᓕᖓᓄᑦ, ᑮᓇᐅᔭᓕᕆᓐᓇᐅᑉ ᐊᕐᕌᒍᖏᑦ 
ᐊᑐᓂ...................................................................................................$ 5,580.00 

(ᒋ) ᑲᑎᒪᑐᐃᓐᓇᖅᑎᓪᓗᒋᑦ ᐃᒃᓯᕙᐅᑕᐅᑉ ᑐᖏᓕᖓ, ᑮᓇᐅᔭᓕᕆᓐᓇᐅᑉ 
ᐊᕐᕌᒍᖏᑦ ᐊᑐᓂ...............................................................................$ 3,255.00 

(ᒥ) ᑲᑎᒪᔨᕋᓛᖑᐃᓐᓇᖅᑐᑦ ᐃᒃᓯᕙᐅᑕᖓᓐᓄᑦ ᑮᓇᐅᔭᓕᕆᓐᓇᐅᑉ ᐊᕐᕌᒍᖏᑦ 
ᐊᑐᓂ...................................................................................................$ 2,790.00 

(ᓂ) ᒪᓕᒐᓕᐅᖅᑎᑦ ᑲᑎᒪᑎᓪᓗᒋᑦ ᐃᒃᓯᕙᐅᑕᖅ, ᑮᓇᐅᔭᓕᕆᓐᓇᐅᑉ 
ᐊᕐᕌᒍᖏᑦ ᐊᑐᓂ...............................................................................$ 1,860.00 

 
ᑲᑎᒪᔨᕋᓛᑦ ᑲᑎᒪᑎᓪᓗᒋᑦ ᐊᑭᓕᖅᓱᖅᑕᐅᔾᔪᓯᐅᓂᐊᖅᑐᑦ 
3. ᑲᑎᒪᔨᕋᓛᑦ ᑲᑎᒪᑎᓪᓗᒋᑦ ᐊᑭᓕᖅᓱᖅᑕᐅᓂᕆᖃᑦᑕᕐᓂᐊᖅᑕᖏᑦ ᒪᓕᒃᑎᓯᒪᕗᑦ ᐃᓚᖓ 
27 ᐃᓗᐊᓃᑦᑐᓂᒃ ᐊᑐᓂ ᒪᓕᒐᓕᐅᖅᑎᓄᑦ ᐃᓚᒋᔭᐅᖃᑕᐅᔪᓄᑦ ᒪᓕᒐᓕᐅᖅᑏᑦ 
ᑲᑎᒪᔨᕋᓛᖏᓐᓄᑦ ᖃᐅᑕᒫᖅᓯᐅᑎᑖᖃᑦᑕᕐᓗᑎᒃ $207.00-ᓂᒃ ᐅᓪᓗᑕᒫᖅ.  
 
ᐅᖃᖅᑎᐅᑉ ᑐᖏᓕᖓᓐᓄᑦ, ᐃᒃᓯᕙᐅᑕᕐᓄᑦ ᐊᒻᒪᓗ ᐃᒃᓯᕙᐅᑕᐃᑦ ᑐᖏᓕᖏᑦᑕ 
ᐊᑭᓕᖅᓱᖅᑕᐅᒃᑲᓐᓂᕐᓂᕆᖃᑦᑕᕐᓂᐊᖅᑕᖏᑦ 
4. (1) ᑖᒃᑯᑎᒎᓇᖅ ᐊᒡᒍᖏᑦᑎᒍᑦ ᐊᑭᓕᖅᓱᖅᑕᐅᔪᓐᓇᐅᑏᑦ ᓇᓗᓇᐃᖅᑕᐅᓯᒪᓂᖏᑦᑕ 
ᖄᒃᑲᓐᓂᐊᒍᑦ, ᐊᑭᓕᖅᑕᐅᒃᑲᓐᓂᖃᑦᑕᕐᓂᐊᖅᐳᑦ 

(ᐃ) ᐅᖃᖅᑎᐅᑉ ᑐᖏᓕᖓ $72.00 ᐅᓪᓗᑕᒫᖅ ᐅᖃᖅᑎᐅᑉ ᑐᖏᓕᖓ 
ᑲᑎᒪᑐᐃᓐᓇᖅᑎᓪᓗᒋᑦ ᐃᒃᓯᕙᐅᑕᖏᑦᑕ ᐱᔭᒃᓴᖏᓐᓂᒃ 
ᐱᓕᕆᐊᖃᕐᓂᖅᐸᑦ, ᐅᕝᕙᓘᓐᓃᑦ ᐱᓕᕆᐊᖃᕐᓂᖅᐸᑦ ᐅᖃᖅᑎᐅᑉ 
ᐱᓕᕆᐊᒃᓴᖏᓐᓂᒃ ᑲᑎᒪᕕᒡᔪᐊᕐᓂᖃᖅᑎᓪᓗᒋᑦ; 

(ᐱ) ᑲᑎᒪᑐᐃᓐᓇᖅᑎᓪᓗᒋᑦ ᐃᒃᓯᕙᐅᑕᐅᑉ ᑐᖏᓕᖓ ᐊᑭᓕᖅᓱᖅᑕᐅᓗᓂ 
$72.00 ᐅᓪᓗᑕᒫᖅ ᐃᒃᓯᕙᐅᑕᐅᑉ ᑐᖏᓕᖓ ᐱᓕᕆᐊᖃᕐᓂᖅᐸᑦ 
ᑲᑎᒪᑐᐃᓐᓇᖅᑐᑦ ᐃᒃᓯᕙᐅᑕᖏᑦᑕ ᐱᓕᕆᐊᒃᓴᖏᓐᓂᒃ 
ᑲᑎᒪᕕᒡᔪᐊᕐᓂᖃᖅᑎᓪᓗᒋᑦ; ᐊᒻᒪᓗ  

(ᑎ) ᐃᒃᓯᕙᐅᑕᕐᒧᑦ, ᐃᒃᓯᕙᐅᑕᐅᑉ ᑐᖏᓕᖓᓐᓄᑦ ᐅᕝᕙᓘᓐᓃᑦ 
ᒪᓕᒐᓕᐅᕐᕕᖕᒧᑦ ᑲᑎᒪᔨᕋᓛᖁᑎᒋᔭᐅᔪᑦ ᐃᒃᓯᕙᐅᑕᕆᑲᐃᓐᓇᖅᑕᖓᑦ 
ᐊᑭᓕᖅᓱᖅᑕᐅᓗᑎᒃ $72.00 ᐅᓪᓗᑕᒫᖅ ᑖᓐᓇ ᐃᒃᓯᕙᐅᑕᖅ, 
ᐃᒃᓯᕙᐅᑕᐅᑉ ᑐᖏᓕᖓ ᐅᕝᕙᓘᓐᓃᑦ ᐃᒃᓯᕙᐅᑕᐅᑲᐃᓐᓇᖅᑐᖅ 
ᐱᓕᕆᐊᖃᕐᓂᖅᐸᑦ ᐃᒃᓯᕙᐅᑕᐅᑉ ᐱᓕᕆᐊᒃᓴᖏᓐᓂᒃ ᑲᑎᒪᔨᕋᓛᑦ 
ᑲᑎᒪᑎᓪᓗᒋᑦ. 

 
ᐅᓄᕐᓂᖅᐹᑦ ᐊᑭᓕᐅᑕᐅᔪᓐᓇᖅᑐᑦ  
 (2) ᐃᓄᒃ ᐅᓪᓗᕐᒥ ᐊᑕᐅᓯᕐᒥ ᐱᓕᕆᐊᖃᕐᓂᖅᐸᑦ ᒪᕐᕉᖕᓂᒃ ᐅᓄᕐᓂᖅᓴᓂᒡᓘᓐᓃᑦ 
ᐱᔭᒃᓴᓂᒃ ᑕᐃᔭᐅᓯᒪᔪᓂᒃ ᐃᓚᕈᓯᐊ (1) ᐃᓗᐊᒍᑦ, ᑖᓐᓇ ᐃᓄᒃ ᐊᑭᓕᖅᑕᐅᓂᐊᖅᑐᖅ ᓲᕐᓗ 
ᐊᑕᐅᓯᕐᒥ ᐅᓪᓗᒥ ᐱᓕᕆᓪᓗᓂ. 

3. ᑎᑎᕋᑦ ᐊᒡᒍᖅᓯᒪᓂᖓ 40(1)(ᐃ) ᐋᖅᑭᒋᐊᖅᑕᐅᕗᖅ ᐃᓚᓕᐅᔾᔭᐅᓪᓗᓂ "ᐊᒻᒪᓗ 
ᐃᓚᖏᑦ 28 ᐊᒻᒪᓗ 31" ᐆᒪ "B ᐊᒻᒪᓗ C" ᑭᖑᓂᑦᑎᐊᖓᓄᑦ. 
 
4. ᐃᓚᖓ 71 ᐋᖅᑭᒋᐊᖅᑕᐅᕗᖅ ᐲᕐᓗᒍ "ᑎᑎᖅᑕᐅᓗᓂ" ᐊᒻᒪᓗ ᐃᓕᖔᕐᓗᒍ 
"ᐊᑐᕈᓐᓃᖅᑎᓪᓗᒍ". 
 
5. ᐃᓚᖓ 75 ᐊᑐᕈᓐᓃᖅᑎᑕᐅᕗᖅ ᐅᓇᖔᕐᓗ ᐃᓕᔭᐅᖔᖅᖢᓂ: 
 
75. (1) ᐃᓚᕈᓯᐊ (2) ᐃᓗᐊᓃᑦᑐᖅ ᐅᖃᖅᓯᒪᓂᖓ ᒪᓖᓐᓇᕐᓗᒍ, ᒪᓕᒐᓕᐅᕐᕕᖕᒧᑦ 
ᐊᒻᒪᓗ ᓯᕗᓕᖅᑏᑦ ᐱᖁᔭᕐᔪᐊᖓᑦ, R.S.N.W.T. 1988, c.L-5, ᓄᓇᕘᒧᑦ ᐃᔾᔪᐊᖅᑕᐅᓪᓗᓂ 
ᐊᑐᓕᖅᑎᑕᐅᓚᐅᖅᓯᒪᔪᖅ, ᐊᑐᕈᓐᓃᖅᑎᑕᐅᕗᖅ ᐊᐃᕐᕆᓕ 1, 2002 ᐅᓪᓗᖓᓂ. 
 
 (2) ᐃᓚᖓ 6.1 ᐊᒻᒪᓗ ᐃᓚᖏᑦ 23-ᒥᑦ 28-ᒧᑦ ᐲᖅᑕᐅᓂᕋᖅᓯᒪᓕᕆᐊᕐᓂᐊᖅᑐᑦ 
ᒫᔾᔨ 6, 2002 ᐅᓪᓗᖓᓐᓂ. 
 
6. ᐃᓚᖓ 76 ᐲᖅᑕᐅᔪᖅ ᐅᓇᖔᕐᓗ ᐃᓚᔭᐅᖔᖅᖢᓂ: 
 
76. (1) ᐃᓚᕈᓯᐊ (2) ᐃᓗᐊᓃᑦᑐᖅ ᐅᖃᖅᓯᒪᓂᖓ ᒪᓖᓐᓇᕐᓗᒍ, ᐅᑯᐊ ᐱᖁᔭᕐᔪᐊᑦ 
ᐊᑐᓯᒋᐊᕐᓂᐊᖅᑐᑦ ᐊᐃᕐᕆᓕ 1, 2002-ᒥ. 
 
 (2) ᐃᓚᖓ 11, ᐃᓚᕈᓯᖏᑦ 25(1), (2) ᐊᒻᒪᓗ (4), ᐊᒻᒪᓗ ᐃᓚᖏᑦ ᓈᓴᐅᑎᓖᑦ 
26, 27 ᐊᒻᒪᓗ 70.1 ᐊᑐᓕᕆᐊᕐᓂᕋᖅᑕᐅᓯᒪᓂᐊᖅᑐᑦ ᒫᔾᔨ 6, 2002 ᐅᓪᓗᖓᓂ. 
 
7. ᐅᑯᐊ ᐱᖁᔭᖅ ᐊᑐᓕᖅᑎᑕᐅᓂᐊᖅᐳᖅ ᐊᐃᕐᕆᓕ 1, 2002-ᒥ.  

 
 


